
MALTA 

 

QORTI TAL-MAGISTRATI (MALTA) 
 BHALA QORTI TA' GUDIKATURA KRIMINALI 

 
 

MAGISTRAT DR. 
EDWINA GRIMA 

 
 
 

Seduta tat-18 ta' Ottubru, 2011 

 
 

Numru. 122/2011 
 
 
 

Il-Pulizija 
(Spettur Frans Micallef) 

 
vs 
 

Sean Paul Mc Keown bin William u Margaret nee` 
Borg imwieled Attard nhar it-22 ta’ Novembru 1973 u li 

joqghod Mirliam House, Triq Papa Gwanni XXIII, 
Birkirkara.  ID 107174M 

Il-Qorti, 
 
Rat l-akkuza migjuba fil-konfront tal-imputat li gie akkuzat 
talli nhar is-27 ta’ Lulju 2007 ghal habta tas-2.30pm fil-
Facilita Korrettiva ta’ Kordin kellu fil-pussess tieghu d-
droga eroina specifikata fl-ewwel skeda ta’ l-Ordinanza 
dwar il-Medicini Perikoluzi tal- Kapitolu 101 tal-Ligijiet ta’ 
Malta meta ma kienx fil-pussess ta’ awtorizzazzjoni ghall-
importazzjoni jew ghall-esportazzjoni mahrug mit-Tabib 
Principali tal-Gvern skond id-dispozizzjonijiet tar-4 u 6 
Taqsima ta’ l-Ordinanza u meta ma kienx bil-licenzja jew 

xort’ ohra awtorizzat li jimmanifattura, jew iforni  d-droga 
‘msemmija  u meta ma kienx b’xi mod iehor bil-licenzja tal-
President ta’ Malta  li jkollu d-droga msemmija fil-pussess 
tieghu u naqas li jipprova li d-droga msemmija giet fornuta 
lilu ghall-uzu tieghu skond ir-ricetta kif provdut fir-
regolamenti msemmija bi ksur tar-regoli ta’ l-1939 dwar il-
kontroll intern tad-drogi perikoluzi (GN 292/1939) kif 
sussegwentament emmendati u dan bi ksur ta’ l-
Ordinanza dwar il-Medicini Perikoluzi Kap 101 tal-Ligijiet 
ta’ Malta 
Talli ukoll bhala persuna, li ma hux ufficjal tal-habs jew 
persuna impjegata fil-habs, minghajr l-awtorita legittima, 
dahhal jew ipprova jdahhal f’xi parti tal-konfini ta’ habs 
oggett ikun li jkun li hu projbit skond xi regolamenti 
mghamulin skond dan l-Att, jew garr jew ipprova jgorr xi 
oggett bhaldak barra minn xi habs u cioe  xi medicina 
perikoluza skond l-Ordinanza dwar il-Medicini Perikoluzi 
jew medicina li hi kontrallata b’regolamenti maghmulin 
taht l-Ordinanza dwar il-Professjoni Medika u 
Professjonijiet li ghandhom x’jaqsmu maghha.  
 
Talli wkoll irrenda ruhu recidiv ghal sentenza li giet 
definittivament deciza  mil-Qorti tal-Magistrati fis-26 ta’ 
Marzu, 2007.   
 
Rat id-dokumenti esebiti;  
 
Rat l-ordni tal-Avukat Generali ai Termini tas-subartikolu 
(2) tal-Artikolu 22 tal-Ordinanza dwar il-Medicini Perikoluzi 
(Kap 101); 
 
Semghet l-ammissjoni maghmulha mill-imputat liema 
ammissjoni giet rijaffermata wara li l-imputat inghata 
zmien xieraq sabiex jirrikonsidra l-istess;  
 
Semghet it-trattazzjoni dwar il-piena.  
 
Ikkunsidrat; 
 
Illi fid-dawl tal-ammisjoni maghmulha mill-imputat l-Qorti 
ma tistax hlief issib lill-imputat hati tal-akkuza migjuba fil-
konfront tieghu.  

Illi meta tigi biex tqis il-piena li ghandha tigi inflitta l-Qorti 
ser tiehu in konsiderazzjoni l-ammissjoni bikrija tal-
imputat. 
  
Ghaldaqstant, il-Qorti, wara li rat Taqsimiet 4 u 6 u l-
artikoli 22 (1)(a), 22(2)(b)(ii) tal-Kapitolu 101 tal-Ligijiet ta’ 
Malta u Regolament 9 tal-Legizlazzjoni Sussidjarja 
101.02, l-artikolu 7(1) tal-Kapitolu 260 tal-Ligijiet ta’ Malta 
u l-artikoli 49 u 50 tal-Kapitolu 9 tal-Ligijiet ta’ Malta issib 
lill-imputat hati tal-akkuzi migjuba fil-konfront tieghu u 
tikkundannah ghall-multa ta’ sitt mitt euro (€600) liema 
multa tista’ tithallas fi zmien tlett (3) snin mil-lum.  

